
HUDUDLARDA TURISTIK 
DЕSTINATSIYALARNI 
MAJMUAVIY 
RIVOJLANTIRISHDA 
RAQOBATBARDOSHLIK 
STRATЕGIYASINI 
TAKOMILLASHTIRISH 
ISTIQBOLLARI
Mirzayev Abdullajon Topilovich
Iqtisodiyot fanlari doktori, Farg‘ona davlat universiteti professori

Annotatsiуa: Ushbu maqolada turistik destinatsiyalar majmuini strategik rivojlantirish modeli, turistik destinatsiyalarda 
faoliyatni majmuaviy asosda samarali shakllantirish shartlari va yuqori turistik salohiyatga ega bo‘lgan destinatsiyalar 
uchun turistik faoliyatning rivojlanishi destinatsiyalar joylashgan hududlar iqtisodiyotini rivojlantirish, ularning boy tabiiy va 
madaniy salohiyatini ro‘yobga chiqarish uchun multiplikator bo‘lishi mumkinligi asoslab berilgan.

Kalit so‘zlar: turistik destinatsiya, turistik majmualar, strategik rivojlantirish, qo‘llab-quvvatlash, boshqarish yo‘nalishlari, 
raqobatbardoshlikni boshqarish.
Abstraсt: In this article, the model of strategic development of a set of tourist destinations, the conditions for the effective 
formation of activities in tourist destinations on a collective basis, and the development of tourist activities for destinations 
with high tourist potential is a multiplier for the development of the economy of the regions where the destinations are 
located, and the realization of their rich natural and cultural potential. It is justified that it can be.

Keу words: tourist destination, tourist complexes, strategic development, support, management directions, competitive-
ness management.
Аннотация: В данной статье модель стратегического развития совокупности туристских дестинаций, условия 
эффективного формирования деятельности на туристских дестинациях на коллективной основе, а также раз-
витие туристской деятельности для дестинаций с высоким туристским потенциалом является мультипликатором 
развития. экономики регионов, где расположены дестинации, и реализации их богатого природного и культурного 
потенциала. Это оправдано.

Ключевые слова: туристская дестинация, туристические комплексы, стратегическое развитие, поддержка, направ-
ления управления, управление конкурентоспособностью.

Turistik destinatsiyalarda amalga oshirilayotgan faoliyat turizm sohasining alohida tarmoqlaridagi singari 
boshqaruv jarayonlarini hududiy jihatdan bir butun tizim shaklida tashkil etish hamda davlat boshqaruv tuzil-
malarining doimiy qo‘llab-quvvatlashini talab qiluvchi faoliyat sohasidir. Bugungi kungacha turistik destinatsi-
yalarda xizmat ko‘rsatish faoliyatini boshqarish yo‘nalishida amalga oshirilgan tadqiqotlarda sohani boshqarish 
jara yonlariga konseptual yondashuvlar mavjud bo‘lsa-da, bu tadqiqotlarda raqobatbardoshlikni boshqarish 
hududiy majmualar shaklida o‘rganilmagan. Tadqiqotlar natijalari turistik destinatsiyalar faoliyatini boshqa-
rish konsepsiyalari nafaqat hudud, balki faoliyatga birlashgan subyektlar nuqtayi nazaridan ham yondashish 
muhimligini ko‘rsatmoqda.

Turistik destinatsiyalarda faoliyatni amalga oshiruvchi tizim foyda olish uchun sohada sifatli xizmatlarni 
oqilona tashkil etishga qaratilgan samarali boshqaruvni talab qiladigan resurslar komponentlari va tegishli 
infratuzilmaga ega bo‘lgan, muayyan hududda faoliyatni tashkil etuvchi korxonalar o‘rtasidagi ijtimoiy-iqtisodiy 
munosabatlarning murakkab tizimidir.

Turistik destinatsiyalarni majmuaviy rivojlantirish o‘zining rivojlanish bosqichiga, o‘ziga xos tuzilishiga va 
ichki hududiy xususiyatlarga xos bo‘lgan shakllanish tarixiga ega. Ularning har biri mehnatning geografik bo‘lin-

Smasida alohida o‘rin tutadi. Turistik destinatsiyalarning rivojlanishidagi asosiy harakatlantiruvchi kuch jamiyat-

ning dam olish xizmatiga bo‘lgan ehtiyojidir.
Turistik destinatsiyalardagi xizmatlar yaratish faoliyatining ko‘lami uning iqtisodiy hamda boshqaruv sama-

radorligini belgilovchi omillardan biri bo‘lib, faoliyat ko‘lami tizimning xususiyatlaridan kelib chiqib mahalliy dara-
jadan boshlanishi va dunyo miqyosini qamrab olishi mumkin. Boshqacha qilib aytganda, butun mamlakat yoki 
bir necha mamlakat va alohida hudud (mega yoki makro hududlar) turistik destinatsiyalarni rivojlantirish uchun 
sharoit yaratish mumkin (1-rasm).

1-rasm: Turistik destinatsiyalar majmuini strategik rivojlantirish modeli

Aytish mumkinki, bir-biriga makon va ko‘lam jihatidan bog‘langan turistik obyektlar va subyektlar mavjud 
bo‘lib, ular birgalikda yaxlit darajadagi mamlakat, mintaqa turistik majmuasining yagona murakkab tizimini 
tashkil etadi. Har bir tizim milliy iqtisodiyotning rivojlanishi davomida hududiy mehnat taqsimotining ko‘rinishi 
va obyektiv haqiqat sifatida mavjuddir. Shu bilan birga, u alohida-alohida mavjud emas, balki boshqa hududlar 
bilan yaqin aloqada va uning bir qismi bo‘lgan katta hududga xos bo‘lgan qator bir xil xususiyatlarga ega.

Turistik faoliyat amalga oshiriladigan destinatsiya ko‘p jihatdan quyidagi shart-sharoitlarni talab qiladi:

● faoliyat subyektlari iyerarxik darajalarining xilma-xilligi (shaxs, guruh, aholi va boshqalar);

● dam oluvchilarning ijtimoiy-madaniy xilma-xilligi;

● faoliyatni amalga oshirish zaruriyati va imkoniyatlari o‘rtasidagi munosabatlar;

● funksional faoliyat turlari;

● faoliyatni amalga oshirishning tabiiy, iqtisodiy va texnologik tashkiliy shartlari.

Turistik faoliyatning samarali shakllanishi u joylashgan destinatsiya yaxlit iqtisodiyotini oqilona tashkil 
etishni nazarda tutadi va ko‘plab umumiy vazifalarni hal qilishni talab qiladi (2-rasm).

2-rasm: Turistik destinatsiyalarda faoliyatni majmuaviy asosda samarali shakllantirish shartlari

Turistik destinatsiyalarda faoliyatni majmuaviy ko‘rinishda samarali tashkil etish shartlarini umumiy holda 
quyidagi 3 ta yo‘nalishda umumlashtirish mumkin:

● destinatsiya hududida mavjud resurs komponentlarini tabiiy-iqlim va boshqa sharoitlarni hisobga olgan 
holda samarali joylashtirish hamda ulardan oqilona foydalanish;

● asosiy faoliyat samaradorligini ta’minlovchi optimal infratuzilma tizimlarini yaratish hamda destinatsiya 
hududidagi har ikki tizim o‘rtasidagi muvozanatli nisbatlarni ta’minlash;

● ijtimoiy (aholi bandligi, atrof-muhit muhofazasi) shartlar.

Mamlakatimizda turistik destinatsiyalarni to‘liq o‘z ichiga oluvchi turizm sohasini rivojlantirish quyidagi 
yo‘nalishlarda katta ahamiyatga ega:

● mamlakatimizdagi turistik destinatsiyalar to‘g‘risida ijobiy tasavvur (imij) yaratish, chunki bu nafaqat 
turistik faoliyat uchun, balki sohaning investitsion jozibadorligini ham ta’minlaydi;

rish, shuningdek, aholi bandligini ta’minlash imkonini kengaytiradi;

● mamlakat aholisining ta’lim va madaniy darajasini oshiradi, ya’ni yangi ta’lim va bilim sohalarini yuzaga 
keltirish barobarida yangi kasb-malaka yo‘nalishlarini ham shakllantiradi.

Bundan tashqari, yuqori turistik salohiyatga ega bo‘lgan destinatsiyalar uchun turistik faoliyatning rivojla-
nishi destinatsiyalar joylashgan hududlar iqtisodiyotini rivojlantirish, ularning boy tabiiy va madaniy salohiyatini 
ro‘yobga chiqarish uchun multiplikator bo‘lishi mumkin.

Turistik destinatsiyalar turizm sohasida yaratilayotgan yangi qiymatning yaratilishidagi eng muhim omil hi -
soblanib, tabiiy-iqlim, dam olish, moliyaviy-iqtisodiy, texnologik, axborot va boshqa resurslar ta’siri ostida shakl-
lanadigan xizmatlar bozorining o‘ziga xos xususiyatlarini aks ettiradi. Bu jarayonda destinatsiyada shakllangan 
infratuzilma holati va samaradorligi ham muhim ahamiyatga ega. Turizm destinatsiyalar majmuasi aholining 
turistik ehtiyojlarini sifatli qondirishdan iborat bo‘lgan ishlab chiqarish, texnologik, funksional jihatdan bog‘liq 
tarmoqlar majmuasi bilan tavsiflanadi.

Turizmni rivojlantirish ijtimoiy muammolarni hal qilishda muhim rol o‘ynaydi. Dunyoning ko‘plab mam-
lakatlarida aynan turizm hisobidan yangi ish o‘rinlari yaratilmoqda, aholining yuqori turmush darajasi saqlanib 
qolmoqda hamda mamlakatning to‘lov balansini yaxshilash uchun zaruriy shart-sharoitlar yaratilmoqda.

Majmuaviy asosda shakllangan turistik destinatsiyalar faoliyatida zarur bo‘lgan ko‘p pog‘onali asosda 
shakllangan va amal qiluvchi boshqaruv tizimidan foydalanish maqbul hisoblanadi, chunki u quyi darajadagi 
o‘z-o‘zini tashkil etish va moslashuvchanlikka asoslangan. Boshqacha aytganda, mikroiqtisodiy daraja – bu 
faoliyatni kengroq miqyosda rivojlantirish uchun asos bo‘lib xizmat qiladi.

Turistik destinatsiyalar majmuasi, yuqorida aytib o‘tilganidek, yuqori rekreatsion salohiyatga ega bo‘lgan 
hudud (mintaqa)larning iqtisodiy rivojlanish darajasiga bevosita ta’sir etishini hisobga olgan holda destinatsi-
yalarni integratsiyalashgan boshqarish konsepsiyasi asosida amalga oshirish muhimdir. Chunki bu holatda 
destinatsiya hudud (mintaqa) iqtisodiyotining taraqqiyotida belgilovchi o‘rin tutadi.

